
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

DIPUTATU NAGUSIAREN SAILA

Foru Gobernu Kontseiluaren 675/2019 Erabakia, urriaren 29koa. Onestea hutsak zuzentzea 
irailaren 24ko 581/2019 Erabakian eta urriaren 1eko 607/2019 Erabakian, zeinen bidez Foru 
Aldundiak organismo eta erakunde publiko edo pribatuetan eduki behar dituen ordezkariak 
izendatzen baitira

Foru Gobernu Kontseiluaren ardura da Arabako Foru Aldundiak erakunde eta instituzio pu-
bliko nahiz pribatuetan dituen ordezkariak izendatzea, abenduaren 18ko 52/1992 Foru Arauak, 
Arabako Foru Aldundiaren Antolaketa, Funtzionamendu eta Lege Araubideari buruzkoak, bere 
8. artikuluan, 9. eta 10. idatz zatietan aurreikusikoaren arabera.

Foru Gobernu berria (2019/2023 legegintzaldia) eratu eta osatu izanaren ondorioz, onespena 
eman zitzaien irailaren 24ko 581/2019 Erabakiari eta urriaren 1eko 607/2019 Erabakiari, zeinen 
bidez Foru Aldundiak organismo eta erakunde publiko edo pribatuetan eduki behar dituen 
ordezkariak izendatzen baitira.

Erabaki horietan zenbait huts material atzeman dira eta zuzendu egin behar dira, administra-
zio publikoen administrazio prozedura erkidearen urriaren 1eko 39/2015 Legeak 109. artikuluan 
xedatutakoaren arabera.

Horregatik, Diputatu nagusiaren proposamenez, eta Foru Gobernu Kontseiluak gaur bertan 
egindako bilkuran aztertu ondoren, hau

ERABAKITZEN DUT

Lehenengoa: zuzentzea Foru Aldundiak organismo eta erakunde publiko edo pribatuetan 
eduki behar dituen ordezkariak izendatzen dituen urriaren 1eko 607/2019 Erabakiaren I. eta II. 
eranskinak, erabaki honen I. eta II. eranskinen arabera.

Bigarrena: zuzentzea Foru Aldundiak organismo eta erakunde publiko edo pribatuetan eduki 
behar dituen ordezkariak izendatzen dituen irailaren 24ko 581/2019 Erabakiaren I. eranskinean 
Otsoaren Kudeaketa Planaren Jarraipen Batzorde Teknikoari dagokion zatia (Foru Administra-
zioaren partaidetza duten erakundeen erregistroko 351 zenbakia). Hain zuzen, batzorde hori 
Ingurumen eta Hirigintza Sailari atxiki behar zaio.

Hirugarrena: Erabaki honek irailaren 24tik aurrera izango ditu ondorioak, irailaren 24ko 
581/2019 Erabakiko hutsaren zuzenketari dagokionez, eta urriaren 1etik aurrera, urriaren 1eko 
607/2019 Erabakiko hutsaren zuzenketari dagokionez, bi kasuetan ALHAOn noiz argitaratu 
gorabehera.

Gasteiz, 2019ko urriaren 29a

Diputatu nagusia
RAMIRO GONZÁLEZ VICENTE

Diputatu Nagusiaren Kabinetearen eta Komunizazioaren zuzendaria
ELENA FERREIRA SEBASTIÁN

